
 

 

 

 

 

 

Crynodeb Blynyddol Sicrhau Ansawdd  
 
Mae’r crynodeb hwn yn rhoi trosolwg o sut mae cwrs yn bodloni ein safonau ar gyfer addysg a 
hyfforddiant meddygol fel y nodir yn Standards for the delivery of PA and AA pre-qualification 
education. Mae’n rhoi trosolwg o’r gweithgareddau sicrhau ansawdd a gynhaliwyd dros gyfnod o 
flwyddyn a throsolwg o ganfyddiadau, gan gynnwys unrhyw feysydd ymarfer nodedig neu ofynion 
ac argymhellion rydym wedi’u gosod. Cyhoeddir y crynodeb. 

 

Cwrs Cydymaith Meddygol Bangor 

Cyfnod adolygu Mawrth 2025 – Chwefror 2026 – Blwyddyn 3 y cylch 1af  

 
Trosolwg o’r canfyddiadau 

Datganiad ar y canfyddiadau cyffredinol 

Yn sgil cyflwyno’r Holiadur Hunanasesiad (SAQ), a’r eglurhad ar rai pwyntiau yn ystod y cyfarfod 
SAQ, rydym o’r farn bod Bangor yn bodloni’r safonau a nodir yn Standards for the delivery of PA 
and AA pre-qualification education y GMC.  

 

Gweithgarwch ansawdd a gynhaliwyd 

 Gweithgarwch Dyddiad Crynodeb 

1 Cyflwyno’r SAQ 31/03/2025 Cyflwynwyd yr SAQ mewn pryd ac roedd yn ymdrin â 
phob un o’r pum thema yn Standards for the delivery of 
PA and AA pre-qualification education. Roedd y 
cyflwyniad yn cynnwys rhestr o weithgareddau 
arfaethedig y gallem arsylwi arnynt at ddibenion 
sicrhau ansawdd.  

https://www.gmc-uk.org/-/media/documents/dc23318-pol-w-standards-for-the-delivery-of-pa-and-aa-pre-qualification-education_pdf-109124177.pdf
https://www.gmc-uk.org/-/media/documents/dc23318-pol-w-standards-for-the-delivery-of-pa-and-aa-pre-qualification-education_pdf-109124177.pdf

Rydym yn fodlon, lle mae angen rhagor o wybodaeth 
a/neu eglurhad o hyd, y gellir darparu hyn adeg 
cyflwyno’r SAQ nesaf. 

2 Cyfarfod adborth yr 
SAQ 

31/07/2025 Cynhaliwyd y cyfarfod hwn i roi adborth i Fangor am yr 
SAQ a gyflwynwyd ganddynt ar gyfer 2025/26, ac i ofyn 
am eglurhad a gwybodaeth ychwanegol am y 
cyflwyniad lle roedd angen. 

Ni wnaethom nodi unrhyw feysydd risg yn ystod y 
cyfarfod SAQ.  

Yn dilyn y cyfarfod hwn, rhoddwyd adborth 
ysgrifenedig i Fangor ar yr SAQ a gyflwynwyd ganddynt.  

Y System Adrodd ar Ansawdd (QRS) 

Rydym yn defnyddio’r QRS i fonitro pryderon a godir gan gwrs pan fyddant yn nodi nad yw ein 
safonau’n cael eu bodloni mewn amgylchedd addysg a hyfforddiant. Caiff pryderon eu rheoli’n 
lleol gan y cwrs cyfrifol hyd nes y cânt eu datrys. 

Gweithgarwch Dyddiad Crynodeb 

Y System Adrodd ar 
Ansawdd (QRS) 

Parhaus Mae gan Fangor 2 eitem agored ar y QRS.  

Maent yn ymwneud â’r system QRS ac yn parhau i roi 
diweddariadau rheolaidd a manwl. Rydym yn dawel ein 
meddwl bod ein trothwyon ar gyfer adrodd drwy’r QRS 
wedi’u gwreiddio ac y cedwir atynt. 

 
Y camau nesaf 

Mae ymatebion y GMC i'r wybodaeth a gyflwynwyd yn yr SAQ yn rhoi adborth ar bob thema i helpu 
Bangor i gwblhau’r diweddariadau i’r holiadur yn y cylch blynyddol nesaf. Mae’r rhain yn cynnwys:  

Thema un – unrhyw ddiweddariad ar y trafodaethau diweddar a gynhaliwyd gyda safleoedd 
ynghylch cynnwys cymrodyr clinigol fel goruchwylwyr addysgol (LEC1-02); unrhyw ddiweddariadau 
pellach ar y posibilrwydd o newid y bloc lleoliad 4 wythnos cychwynnol i gynnwys ‘cyfnod cynefino 
â’r ysbyty’ (LEC1-03); a gafwyd unrhyw adborth gan fyfyrwyr ar unrhyw un o’r digwyddiadau addysg 
rhyngbroffesiynol (IPE) a grybwyllwyd (LEC1-04); a fu unrhyw ddatblygiadau yn sgil y Grŵp 
Strategaeth Rhyngbroffesiynol yn adolygu’r gwaith mapio cwricwla a lleoliadau â datblygiad 
efelychu a thechnoleg i wella dysgu rhyngbroffesiynol (LEC1-04); diweddariad ar y cynlluniau i 
integreiddio’r Oxford Medical Simulation yn eich cwricwlwm (LEC1-05); unrhyw ddiweddariadau 
pellach ar y cynlluniau i ymestyn MyKnowledgeMap i holl garfanau’r dyfodol (LEC1-05). 

Thema dau – unrhyw wybodaeth am gynnydd neu unrhyw benderfyniadau a wnaed ynghylch 
addasu’r ‘Gwerthusiad Myfyrwyr o Brofiadau Dysgu ar gyfer Ymarfer’ ar gyfer Cymru gyfan (EGL1-
01); unrhyw ddiweddariadau pellach ar ymgysylltu â charfanau a grwpiau cleifion i ymgorffori eu 
safbwyntiau ar rôl y cydymaith meddygol (EGL2-04); diweddariad ar unrhyw ddatblygiadau o ran 
mecanweithiau i ddadansoddi data asesu a phrosesau derbyn yn erbyn nodweddion Cydraddoldeb, 
Amrywiaeth a Chynhwysiant (EGL3-02). 

Thema tri – diweddariad pellach ar ystyried ychwanegu adran at werthusiadau modiwl i gasglu 
adborth myfyrwyr ar ba mor ddefnyddiol yw’r adolygiadau o gyflwyniadau drafft ac a oeddent yn 
teimlo bod yr adborth yn ddefnyddiol i wella eu gwaith (SUL1-03). 

Thema pedwar – unrhyw wybodaeth am sut mae diweddariadau i’r cwricwlwm Cydymaith 
Meddygol yn cael eu rhannu a’u trafod gyda thimau clinigol/pa fecanweithiau a ddefnyddir (SUE1-
02). 

Thema pump – diweddariad am unrhyw gynlluniau i wneud ffurflenni adborth cleifion yn orfodol 
(DCA1-01); a oes unrhyw adborth wedi dod i law am ba mor ddefnyddiol i’r myfyrwyr yw cyflwyno 
cyfarfodydd Teams bob pythefnos i fyfyrwyr rannu eu profiadau clinigol (DCA1-02). 

 

Ymateb y cwrs 
Mae gan y cwrs hawl i ymateb i’r AQAS; os ydynt wedi ymateb, bydd yr ymateb yn cael ei gynnwys 
isod. 

Ymateb y cwrs 

 

 


	Crynodeb Blynyddol Sicrhau Ansawdd 
	Trosolwg o’r canfyddiadau
	Gweithgarwch ansawdd a gynhaliwyd
	Y System Adrodd ar Ansawdd (QRS)
	Ymateb y cwrs Mae gan y cwrs hawl i ymateb i’r AQAS; os ydynt wedi ymateb, bydd yr ymateb yn cael ei gynnwys isod.


